ՀԻՄՆԱՎՈՐՈՒՄ
 «Հայաստանի Հանրապետությունում Մալարիայի արմատավորումը կանխարգելելու 2011-2015թթ. պետական ծրագիրը և մալարիայի արմատավորումը կանխարգելելու 2011-2015թթ. միջոցառումների ցանկը հաստատելու մասին»  Հայաստանի Հանրապետության կառավարության որոշման ընդունման անհրաժեշտության վերաբերյալ
1. Իրավական ակտի անհրաժեշտությունը (նպատակը) - «Հայաստանի Հանրապետությունում Մալարիայի արմատավորումը կանխարգելելու 2011-2015թթ. պետական ծրագիրը և մալարիայի արմատավորումը կանխարգելելու 2011-2015թթ. միջոցառումների ցանկը հաստատելու մասին» Հայաստանի Հանրապետության կառավարության որոշման ընդունման անհրաժեշտությունը պայմանավորված է մալարիայի կրկին արմատավորման կանխարգելման գործողությունների կանոնակարգման անհրաժեշտությամբ:
2. Ընթացիկ իրավիճակը և խնդիրները - 1994 թվականից սկսած 31 տարվա ընդմիջումից հետո Հայաստանի Հանրապետությում կրկին սկսեցին գրանցվել մալարիայի դեպքեր: ՀՀ կառավարության համակարգված և բազմոլորտ պայքարի ու կանխարգելման համալիր աշխատանքը զգալի արդյունքներ տվեց և 2003թ. ի վեր Հայաստանում ստեղծվեցին մալարիայի վերացման նախադրյալներ: 2003թ. Հայաստանի կառավարությունը վերանայեց մալարիայի դեմ պայքարի իր ռազմավարությունը, խնդիրներն ու մոտեցումները` ելնելով  արդյունքներից և 2006թ. կառավարության որոշմամբ ընդունեց «Հայաստանի Հանրապետությունում տեղական մալարիայի վերացման 2006-2010 թվականների նպատակային ծրագիրը և տեղական մալարիայի վերացման բնագավառում իրականացվելիք առաջնահերթ միջոցառումների ցանկը»: Այս ծրագրի գործադրման պայմաններում 2006թ. սկսած Հայաստանի Հանրապետությունում տեղական մալարիայի դեպք չի արձանագրվել: Հայաստանը եվրոպական տարածաշրջանի այն երկրներից է, որոնց հաջողվել է հասնել հիվանդության էլիմինացմանը` երկրի տարածքում մալարիայի տեղական դեպքերի վերացմանը: Մալարիայի տեղական փոխանցման ի հայտ գալը մալարիայի հանգիստ համաճարակային իրավիճակի ժամանակաընթացքում, զգալի տնտեսական վնաս կարող է հասցնել երկրին: Այդ պատճառով ներկա փուլում մալարիայի համաճարակաբանական հսկողության հիմնական խնդիրը մալարիայի կրկին արմատավորման կանխարգելումն է: 
3. Տվյալ բնագավառում իրականացվող քաղաքականությունը -  Սոցիալական նշանակություն ունեցող այլ հիվանդությունների թվում, մալարիայի դեմ պայքարը միշտ գտնվել է Հայաստանի Հանրապետության կառավարության գերակայությունների շրջանակներում և արտացոլվել է ՀՀ կառավարության ռազմավարական ծրագրերում, այդ թվում նաև` ՀՀ Կառավարության 2008թվականի հոկտեմբերի 30-ի N1207-Ն որոշմամբ հաստատված Կայուն զարգացման ծրագրում: Այսօր Հայաստանի Հանրապետության համար հրատապ խնդիր է իրականացվող կանխարգելիչ միջոցառումների շնորհիվ պահպանել մալարիայի էլիմինացված կարգավիճակը: Այժմ նախապատրաստվում է Առողջապահության համաշխարհային կազմակերպության կողմից ՀՀ վկայագրումը որպես մալարիայից ազատ գոտի` համաձայն միջազգայնորեն ընդունված ընթացակարգի: Վկայագրման պահանջներից առաջինն է երկրում մալարիայի կրկին արմատավորումը կանխարգելելու ծրագրի առկայությունը:
4. Կարգավորման նպատակը և բնույթը - Նախագծով սահմանվում է մալարիայի կրկին արմատավորումը կանխարգելելու համալիր միջոցառումների շարունակական իրականացման ծրագիրը: Այդ միջոցառումների արդյունավետությունը պահանջում է մալարիայի արմատավորվելու կանխարգելմանն ուղղված նպատակային քաղաքականության իրականացում, մալարիայի համաճարակաբանական հսկողության համակարգի կատարելագործում, ինչպես նաև` դիտարկման և գնահատման գործուն, արդյունավետ համակարգերի առկայություն:
5. Նախագծի մշակման գործընթացում ներգրավված ինստիտուտները և անձիք - Հայաստանի Հանրապետության կառավարության  որոշման   նախագիծը  մշակվել է  Հայաստանի Հանրապետության առողջապահության նախարարության պետական հիգիենիկ և հակահամաճարակային տեսչության վարակիչ և ոչ վարակիչ հիվանդությունների համաճարակաբանության բաժնի և Հայաստանի Հանրապետության առողջապահության նախարարության «Հիվանդությունների վերահսկման և կանխարգելման կենտրոն» ՓԲԸ մասնագետների կողմից:
6. Իրավական ակտի կիրառման դեպքում ակնկալվող արդյունքը - Իրավական ակտի նախագծի ընդունման դեպքում կկանոնակարգվեն Հայաստանի Հանրապետությունում մալարիայի արմատավորումը կանխարգելելու համալիր գործողությունները, համագործակցության մեխանիզմները և համակարգման ընթացակարգերը, որոնք կնպաստեն բնակչության շրջանում տեղական մալարիայի կրկին արմատավորման կանխարգելմանը և Հայաստանի Հանրապետության մալարիայից ազատ տարածքի կարգավիճակի պահպանմանը:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ                     ՀԱՐՈՒԹՅՈՒՆ ՔՈՒՇԿՅԱՆ
Տ Ե Ղ Ե Կ Ա Ն Ք

 Իրավական ակտն  ընդունելու  կապակցությամբ  պետական բյուջեում ծախսերի
 կամ եկամուտների փոփոխության վերաբերյալ
«Հայաստանի Հանրապետությունում Մալարիայի արմատավորումը կանխարգելելու 2011-2015թթ. պետական ծրագրին և մալարիայի արմատավորումը կանխարգելելու 2011-2015թթ. միջոցառումների ցանկին հավանություն տալու մասին» Հայաստանի Հանրապետության կառավարության որոշման ընդունման կապակցությամբ  Հայաստանի Հանրապետության պետական   բյուջեում ծախսերի   ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ  իրավական ակտերի ընդունման   անհրաժեշտության կամ  բացակայության մասին

 
«Հայաստանի Հանրապետությունում Մալարիայի արմատավորումը կանխարգելելու 2011-2015թթ. պետական ծրագրին և մալարիայի արմատավորումը կանխարգելելու 2011-2015թթ. միջոցառումների ցանկին հավանություն տալու  մասին» Հայաստանի Հանրապետության կառավարության որոշման նախագծի ընդունումը   այլ իրավական ակտերի ընդունման անհրաժեշտություն չի առաջացնում: 

 ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ                     ՀԱՐՈՒԹՅՈՒՆ ՔՈՒՇԿՅԱՆ

